
Un PCCh amurallado

Description

As tensions derivadas da transicion econémica, China debe sumar a xestion das reformas en diversos capitulos nos que
precisa ofrecer resultados tanxibles de cara ao XIX Congreso do Partido Comunista (2017). A harmonia socioeconémica, a
independencia da xustiza, as contradiciéns territoriais (desde Hong Kong ou Taiwan ao afastado Xinjiang) ou a axenda
ambiental constitien imperativos insoslaiables que non daran un respiro ao liderado do PCCh.

Co guion das chamadas “catro tarefas integrais” (sociedade acomodada, reforma, Estado de dereito e disciplina do
Partido), o PCCh pofiera unha vez mais toda a carne no asador para preservar o seu liderado e maxisterio. O peche de
filas iniciouse xa en 2015, especialmente proscribindo as “discusions indebidas”, é dicir, todo cuestionamento nas suas
propias filas, por timido que sexa, das orientacions xerais dispostas polo Burd Politico. O Estado de dereito proseguira a
sUa cruzada semantica pero nun marco regulador tan xeneroso en disposicions como restritivo en materia de
recofiecemento e exercicio de liberdades, sometidas a un severo control.

Non cabe esperar tampouco pasos atras en materia de loita contra a corrupcién, un trazo indiscutible do actual liderado.
Pola contra, é de imaxinar unha activacién naqueles segmentos do aparello estatal e partidario, como as empresas
publicas ou o exército, mais directamente relacionados con impulsos reformistas cualitativamente transcendentes e nos
cales aspirase a crear marcos de fidelidade que poderian ir mais al6é do propio PCCh como institucion facilitando a
configuracién dunha ampla base persoal do actual secretario xeral, Xi Jinping.

A intensificacion das reformas pode ter consecuencias sociais cun aumento do desemprego en determinadas rexions; por
outra banda, as dificultades das empresas nalglins sectores esta provocando a amplitude de fenémenos como os salarios
atrasados; asi mesmo, o impulso urbanizador e as transformacions operadas nos modos de explotacion da propiedade
rural unido as dificultades orzamentarias dos entes locais pode activar as protestas e o descontento na orde laboral e
campesifio, levantando o social a un primeiro plano.

As tensiéns ambientais e a preocupacion pola seguridade alimentaria constitien igualmente ambitos nos que a
insatisfaccion cidada vai in crescendo obrigando as autoridades a responder non sé puntualmente sendén con medidas
eficientes e de longo prazo.

O impulso aos seguros de enfermidade e de vellez, de capital importancia nunha sociedade na que solidariedade
tradicional batese en retirada polos efectos da urbanizacion e crébalas na familia clasica, unido a reformas en materia de
salde ou xubilacion poden xerar un clima social de desconcerto e inquietude que o PCCh procurara acougar con
renovadas dose de optimismo.

Sociélogos como Zhang Lifan, antigo membro da Academia Chinesa de Ciencias Sociais, alertaron da importancia de
acometer reformas politicas serias nestes primeiros cinco anos de mandato de Xi, advertindo que, de non facelas, o PCCh
poderia desaparecer en dez anos. Xi evocou o escenario da desaparicion do PCCh nada mais tomar posesion do cargo a
vista do seu descrédito ético, pero unha vez no cume do poder acentuou a concentracion e matiza as reformas politicas.

Sun Liping, profesor de socioloxia en Xinhua University, mentor universitario de Xi Jinping, quen xa en 2009 describia os
riscos de descomposicion dunha burocracia que perdera o norte moral e que gangrenaba a honestidade e a demanda de
xustiza da sociedade chinesa, denuncia as tendencias despoticas do actual liderado, o seu estilo autocratico, o exceso de
centralismo e a proliferacion da obediencia cega, actitudes que reflectirian a debilidade do goberno.

Pero o PCCh, perseguindo o sofio chinés, amurallouse contra as criticas.

